
2. ԿԵՆՏՐՈՆԻ ԿԱՌԱՎԱՐՈՒՄԸ 

 

2.1 Կենտրոնը ղեկավարում է տնօրենը, ում նշանակում և պաշտոնից ազատում է 

Համալսարանի ռեկտորը՝ ՀՀ օրենսդրությամբ սահմանված կարգի համաձայն: 

2.2 Կենտրոնի տնօրենն անմիջականորեն ենթակա և հաշվետու է Համալսարանի ռեկտորին, 

հաշվետու է Համալսարանի Ուսումնամեթոդական գործընթացի կառավարման կենտրոնի 

պրոռեկտոր-տնօրենին, պրոռեկտոր-աշխատակազմի ղեկավարին: 

2.3 Կենտրոնի տնօրենի և աշխատակիցների իրավունքները, պարտականությունները և 

գործառույթները սահմանվում են Համալսարանի ռեկտորի հետ կնքվող աշխատանքային 

պայմանագրերով, վերջիններիս կից պաշտոնների նկարագրերով և այլ ներքին իրավական 

ակտերով: 

2.4 Կենտրոնի աշխատակիցներն անմիջականորեն ենթակա և հաշվետու են Կենտրոնի 

տնօրենին: 

2.5 Կենտրոնի տնօրենի բացակայության դեպքում նրա գործառույթները ժամանակավորապես 

կարող է իրականացնել Համալսարանի ռեկտորի հրամանով նշանակված անձը: 

 

3. ԿԵՆՏՐՈՆԻ ՆՊԱՏԱԿՆ ՈՒ ԽՆԴԻՐՆԵՐԸ 

 

3.1 Կենտրոնի գործունեության հիմնական նպատակն է բնական, հումանիտար և 

հասարակական գիտությունների տարբեր ուղղություններով արդիական և նորարար 

գիտական հետազոտությունների իրականացման, հետազոտության և ուսումնառության 

կապի ապահովումը:  

Կենտրոնն իր գործունեությունը պետք է իրականացնի ՊԻԳԲ շրջափուլի հետևողական 

կիրառմամբ և համապարփակ ապահովմամբ (տե՛ս Հավելված 1): 

3.2 Կենտրոնի գործունեության հիմնական խնդիրներն են. 

3.2.1 Հետազոտահենք կրթություն և բարձրորակ մարդկային ռեսուրսներ. 

• Համալսարանի գիտահետազոտական առաջնահերթությունների մշակում: 

• Ինստիտուցիոնալ մակարդակով գիտահետազոտական և ուսումնական 

գործընթացների ինտեգրում: 

• Գիտամանկավարժական և ուսանողական համակազմերի շրջանում 

հետազոտական հմտությունների զարգացում: 

• Համալսարանի գիտամանկավարժական կազմի գիտական գործունեության 

գնահատման մեխանիզմների ներդրում: 



3.2.2 Բարելավված գիտահետազոտական միջավայր և արդյունավետ կառավարում. 

• Գիտահետազոտական գործունեության զարգացմանը միտված լավարկված 

միջավայր: 

• Գիտամանկավարժական կազմի գիտական գործունեության գնահատման 

արդյունքային ցուցանիշների ներդրում գիտական գործունեության համար 

ներբուհական դրամաշնորհների տրամադրման կարգերում: 

• Գիտահետազոտական ծրագրերում ուսումնառողների և ՈՒԳԸ-ի 

ներգրավվածության խթանում: 

• Համալսարանում գիտական դպրոցների և հետազոտական լաբորատորիաների 

ձևավորման ու զարգացման համար բարենպաստ միջավայրի ստեղծում՝ նկատի 

ունենալով Համալսարանի գիտական առկա ներուժը, վերջին տարիների 

գիտական ձեռքբերումները և առաջիկա տարիների ինչպես ՀՀ, այնպես էլ 

Համալսարանի գիտահետազոտական առաջնահերթությունները: 

• Կառավարման արդյունավետության բարձրացման նպատակով ըստ 

անհրաժեշտության կառուցվածքային փոփոխությունների իրականացում: 

3.2.3 Միջազգայնացում և համագործակցություն. 

• Գիտական համագործակցության ընդլայնում ՀՀ և արտերկրի 

գիտահետազոտական կենտրոնների հետ՝ հնարավոր համատեղ ծրագրերի 

իրականացմամբ: 

• Գիտամանկավարժական հետազոտությունների արդյունքների  հնարավոր 

առևտրայնացում: 

 

4. ԿԵՆՏՐՈՆԻ ԳՈՐԾԱՌՈՒՅԹՆԵՐԸ 

 

Կենտրոնը. 

4.1 Համալսարանի Զարգացման ռազմավարական ծրագրի հաստատումից հետո, վերջինիս 

համապատասխան՝ ըստ վերաբերելիության, մինչև նոր ուսումնական տարվա սկիզբը 

ռեկտորի հաստատմանն է ներկայացնում իր հնգամյա և դրանից բխող ամենամյա 

աշխատանքային ծրագրերը: 

4.2 ՇՊՀ հիմնադրամի կանոնադրության համաձայն Գիտական խորհրդին է ներկայացնում իր 

գործունեության մասին ամենամյա հաշվետվությունը: 

4.3 Կազմակերպում և համակարգում է հետազոտողի կրթական աստիճանում 

ուսումնառության ողջ գործընթացը: 



4.4 Համակարգում է Համալսարանի գիտամանկավարժական համակազմի 

ներկայացուցիչների գիտական կոչում ստանալու գործընթացը: 

4.5 Կազմակերպում է վերապատրաստումներ գիտամանկավարժական և ուսանողական 

համակազմերի շրջանում՝ միտված գիտական աշխատություններ գրելու և 

հետազոտական հմտությունների զարգացմանը, գիտական դրամաշնորհային ծրագրերում 

նրանց ներգրավվածության բարձրացմանը: 

4.6 Կազմակերպում է հանրապետական, միջազգային գիտաժողովներ՝ հաշվի առնելով 

Համալսարանի գիտահետազոտական առաջնահերթություններն ու ուղղությունները: 

4.7 Համակարգում է Համալսարանում հրատարակվող Գիտական տեղեկագրի խմբագրական 

խորհրդի աշխատանքները: 

4.8 Համակարգում է Համալսարանի Գիտական խորհրդի երաշխավորմանը ենթակա 

գիտամեթոդական, ուսումնամեթոդական, ուսումնագիտական աշխատանքների, 

գիտական մենագրությունների և նմանատիպ աշխատանքների հրատարակման 

գործընթացը՝ կազմակերպելով փորձաքննություններ: 

4.9 Կազմակերպում և համակարգում է Համալսարանի աշխատակիցների և ուսանողների 

կողմից իրականացված գիտական գործունեության համար հատկացվող հավելավճարի 

տրամադրման գործընթացը՝ գիտական գործունեության տվյալների տարեկան բազայի 

հիման վրա: 

4.10 Կազմակերպում և համակարգում է գիտական գործունեության համար տրամադրվող 

ներբուհական դրամաշնորհի մրցույթները: 

4.11 Նպաստում է գիտամանկավարժական համակազմի ներկայացուցիչների 

մասնակցությանը ՀՀ-ում և արտասահմանում կազմակերպվող գիտաժողովներին, 

դրամաշնորհային մրցույթներին և այլ միջոցառումներին: 

4.12 Համակարգում  է ամբիոնների կողմից իրականացվող գիտական գործունեությունը: 

4.13 Կազմակերպում և իրականացնում է գիտամանկավարժական նորարարական 

հետազոտությունների արդյունքների  առևտրայնացման գործընթացը: 

4.14 Կազմակերպում և համակարգում է Համալսարանում իրականացվող 

գիտահետազոտական, գիտամեթոդական և նմանատիպ աշխատանքները: 

4.15 Աջակցում է Համալսարանի ՈՒԳԸ աշխատանքներին: 

4.16 Իր գործառույթների շրջանակում աջակցում է որակի ներքին ապահովման, կառավարման 

և մշտադիտարկման աշխատանքներին: 



4.17 Կազմակերպում և համակարգում է ՇՊՀ հիմնադրամի Կանոնադրությունից, Զարգացման 

ռազմավարական ծրագրից, սույն Կանոնադրությունից և այլ իրավական ակտերից բխող՝ 

իր նպատակին, խնդիրներին և գործառույթներին առնչվող այլ աշխատանքները: 

 

5. ԵԶՐԱՓԱԿԻՉ ԴՐՈՒՅԹՆԵՐ 

 

5.1 Սույն Կանոնադրությունը, վերջինիս մեջ առաջարկվող փոփոխություններն ու լրացումները 

հաստատում է Համալսարանի Գիտական խորհուրդը: 

5.2  Սույն Կանոնադրությունն ուժի մեջ է մտնում հաստատման օրվանից: 

 



Հավելված 1   

ՇՊՀ ԶԱՐԳԱՑՄԱՆ ՌԱԶՄԱՎԱՐԱԿԱՆ ԾՐԱԳՐԻ ԻՐԱԿԱՆԱՑՈՒՄ ՊԻԳԲ ՇՐՋԱՓՈՒԼՈՎ 

       

ՊԼԱՆԱՎՈՐՈՒՄ  
ՇՊՀ Զարգացման ռազմավարական ծրագիր  

/ԶՌԾ/ 
 

Կենտրոնների հնգամյա 

աշխատանքային 

ծրագրերիբ կազմում 

 
Կենտրոնների ամենամյա 

աշխատանքային ծրագրերի 

կազմում 

       

ԻՐԱԿԱՆԱՑՈՒՄ  
ՇՊՀ ԶՌԾ-ի իրականացմանն ուղղված 

գործողությունների /լուծումների/ հնգամյա և 

ամենամյա պլանների իրականացում 

 

Կենտրոնների հնգամյա 

աշխատանքային ծրագրերի 

գործողությունների 

/լուծումների/ պլանների 

իրականացում 

 

Կենտրոնների ամենամյա 

աշխատանքային ծրագրերի 

գործողությունների 

/լուծումների/ պլանների 

իրականացում 

       

ԳՆԱՀԱՏՈՒՄ  
Գործողությունների /լուծումների/ 

իրականացման մշտադիտարկման պլանի 

գործարկում 

 

Կենտրոնների հնգամյա 

աշխատանքային ծրագրերի 

գործողությունների 

/լուծումների/  գնահատում 

ըստ մշտադիտարկման 

պլանների 

 

Կենտրոնների ամենամյա 

աշխատանքային ծրագրերի 

գործողությունների 

/լուծումների/  գնահատում 

ըստ մշտադիտարկման 

պլանների գործարկում 

       

ԲԱՐԵԼԱՎՈՒՄ  
Բարելավման ծրագրերի և զարգացման հայեցակարգերի մշակում և իրականացում 

Զարգացման նոր ռազմավարական ծրագրի մշակում 

 


